
Мақоми иҷроияи дастаҷамъии Марказ Шурои методӣ мебошад, ки 

барои идораи фаъолияти таълимӣ, илмӣ, таҳқиқотӣ, методӣ, иқтисодӣ, 

молиявию хоҷагӣ ва фаъолияти дигари сохтории Марказ таъсис дода 

мешавад. Ба ҳайати Шурои методӣ директор (раиси Шуро), муовинони 

директор, мушовир, сардорони раёсат, мудирони шуъбаҳои Марказ 

шомил мешаванд. Теъдод ва ҳайати Шурои методиро тибқи пешниҳоди 

директори Марказ муовини вазири маорифи ва илми Ҷумҳурии 

Тоҷикистон сарпарасти соҳа тасдиқ менамояд. Шуро масъалаҳои 
таълимию методиеро, ки ба ваколати Марказ дохил мешаванд, мавриди 

баррасӣ қарор медиҳад. Қарорҳои Шурои методӣ бо фармоиши 

директори Марказ амалӣ карда мешаванд. 

Ваколати Шурои методӣ Марказ: 

- доир ба ворид намудани тағйиру иловаҳо ба оинномаи Марказ ба 

муассис пешниҳод манзур менамояд; 

- масъалаҳои асосиро доир ба амалӣ намудани ташкили фаъолияти 

таълимию методӣ, илмию таҳқиқотӣ, инноватсионӣ, робитаҳои 

байналмилалӣ, тарбиявӣ, молиявию хоҷагӣ ва ғайра дар самти ташкили 

раванди таҳсил, корҳои илмию тадқиқотӣ дар Марказ муайян намуда, 

доир ба онҳо қарор қабул менамояд; 

- барномаҳои таҳсилотӣ ва нақшаҳои таълимиро баррасӣ, муҳокима 

ва тасдиқ мекунад; 

- масъалаҳои такмили идоракунии Марказ, аз ҷумла ташкил ё 

барҳамдиҳии воҳиди сохториро баррасӣ менамояд; 

- буҷети Марказ, тавозун ва ҳисоботи молиявии онро ҳамасола 

мавриди омӯзиш ва муҳокима қарор медиҳад; 

- натиҷаҳои фаъолияти солонаи таълимӣ ва илмию таҳқиқотиро 

ҷамъбаст намуда, барои беҳтар намудани онҳо тавсияҳо медиҳад; 

- масъалаҳои тайёр намудан, такмили ихтисос, табодул ва 

ҳавасмандкунии кормандонро баррасӣ намуда, барои таълим ва 

таҷрибаомӯзӣ ба хориҷи кишвар фиристондани онҳоро баррасӣ намуда, 

қарорҳои дахлдор қабул менамояд; 

- масъалаҳои таъсис ва барҳам додани воҳидҳои сохторӣ,  

кафедраҳо, шуъбаҳо, марказу бахшҳоро баррасӣ ва пешниҳод манзур 

менамояд; 

- стратегияи рушди Марказ, нақшаҳои дурнамо ва мавзӯи 

пажӯҳишҳои илмиро баррасӣ намуда, тасдиқ менамояд; 

- тибқи тартиби муқарраргардида нақшаи фарогирӣ курсҳои 

такмили ихтисос ва бозомӯзии кормандони соҳаи маорифро бо дар назар 

доштани пешниҳодҳои мақоми ваколатдори маҳалии соҳаи маориф ва дар 



мувофиқа бо Вазорати маориф ва илми Ҷумҳурии Тоҷикистон тасдиқ 

менамояд; 

- нақшаи кори шӯрои олимонро баррасӣ, муҳокима ва тасдиқ 

менамояд 

- нақшаҳои кории Марказро тасдиқ менамояд; 

- масъалаҳои ташкили раванди таълим, аз ҷумла тағйирёбии 

таносуби машғулиятҳои гуногуни таълимӣ, илмӣ, илмию методӣ, 

худомӯзӣ, корҳои мустақилона ва амалии шунавандагонро ҳаллу фасл 

менамояд; 

- меъёрҳои намунавии вақтро барои ҳисоби ҳаҷми умумии корҳои 

таълимӣ, илмию методӣ, ки аз ҷониби ҳайати профессорону омӯзгорон 

иҷро мешаванд, мутобиқи санадҳои меъёрии ҳуқуқӣ тағйир медиҳад ва 

пурра мегардонад; 

- масъалаҳои ташкил ва гузаронидани симпозиумҳо, конференсияҳо 

ва чорабиниҳои дигари илмию фарҳангиро муайян мекунад; 

- аризаи кормандони хоҳишмандро барои дохил шудан ба 

магистратура, докторантура ва доктор аз рӯи ихтисос баррасӣ ва нисбат 

ба онҳо қарор қабул карда, додани рухсатии эҷодии 3-моҳа, 6-моҳа барои 

ба анҷом расонидани рисолаҳои номзадӣ ва докторӣ, таҳияи китобҳои 

дарсӣ ва васоити дигари таълимро тавсия намуда, ба рисолаҳои 

номзадиву доктори тақриз пешниҳод менамояд; 

- ҳайат ва хулосаи комиссияҳо, гурӯҳҳои корӣ ва шӯроҳои доимию 

муваққатан амалкунандаро баррасӣ, муҳокима ва тасдиқ мекунад; 

- ҳисоботи роҳбарони воҳиди сохториро баррасӣ, муҳокима ва 

тасдиқ менамояд; 

-  масъалаҳои муҳими фаъолияти Марказро, ки аз ҷониби директор 

пешниҳод мегарданд, баррасӣ ва муҳокима мекунад; 

- бо тартиби муқаррарнамудаи қонунгузории Ҷумҳурии Тоҷикистон 

ва имконияти молиявии Марказ музди маоши кормандонро аз 

суратҳисоби махсуси Марказ зиёд менамояд; 

- қоидаҳои ҳавасмандгардонии кормандони Марказро тибқи 

қонунгузории Ҷумҳурии Тоҷикистон тасдиқ менамояд; 

- номзадии кормандонро барои дарёфти мукофотҳои давлатӣ, 

соҳавӣ ва ҷоизаҳои гуногун тавсия медиҳад; 

- масъалаи муқаррар намудани иловапулиҳо, ҷубронпулиҳо ва 

маблағҳои ҳавасмангардониии кормандонро баррасӣ ва тасдиқ 

менамояд; 

- дастурамали коргузорӣ, тартиботи дохилии меҳнатӣ ва дигар 

санадҳои меъёрии танзимкунандаи фаъолияти Марказро тасдиқ мекунад; 



- низомномаҳои воҳидҳои сохтории Марказро тасдиқ менамояд; 

- масъалаҳои дигари илмию таълимии вобаста ба фаъолияти 

Марказро баррасӣ менамояд. 

Дар ҷаласаҳои Шурои методӣ масъалаҳои тайёр намудани тавсияву 

дастурҳои методӣ, адабиёти таълимӣ, саволномаҳои аттестатсия, тестҳо, 

нақшаҳои таълимӣ, китобҳои дарсӣ, барномаҳо, таҷрибаи пешқадами 

омӯзгорон, фаъолияти марказу кабинетҳои методии шаҳру ноҳияҳои 

ҷумҳурӣ ва дигар маводи методии соҳаи маорифро дар тамоми 

муассисаҳои таълимӣ, новобаста аз шакли моликият ва тобеияти идорӣ 

баррасӣ гардида, қарорҳои дахлдор қабул карда мешавад.  

Шурои методӣ дар ҷаласаҳои худ дар баробари дигар масъалаҳо 

ҳисоботи директори Марказ ва муовини якум ва муовинони ӯ, 

сармуҳосиб, сардорони раёсат, мудирони шуъбаҳо, сармутахассисон, 
мутахассисон, мудири китобхона, директорони Марказ, мудирони 

кабинетҳои методии шаҳру ноҳияҳо, роҳбарони комиссияҳо, натиҷаи 

баргузорӣ ва ҷамъбасти озмунҳои фаннӣ, натиҷаи сафарҳои хизматӣ оид 

ба санҷишу кумакҳои методӣ ба марказу кабинетҳои методии Сарраёсат, 

раёсат ва шуъбаҳои маорифи шаҳру ноҳияҳо ва муассисаҳои таълимӣ, 

тарзи ба роҳ мондани хадамоти методӣ дар муассисаҳои таълимии 

Ҷумҳурии Тоҷикистонро сарфи назар аз шакли ташкилию ҳуқуқӣ 

баррасиву муҳокима намуда, ҷиҳати дар сатҳи зарурӣ ба роҳ мондани 

раванди корҳои методӣ оид ба масъалаҳои муҳокимагардида қарорҳои 

дахлдор қабул мекунад.  

Шурои методӣ, инчунин масъалаҳои ташкилӣ, мустаҳкам намудани 

пояи моддию техникии Марказ, ҳавасмандгардонии кормандон, 

фаъолияти молиявию хоҷагӣ, фаъолияти нашркунии маводро арзёбӣ 

намуда, нисбати ба онҳо қарори дахлдор қабул мекунад.  

Ташкили бевоситаи фаъолияти Шурои методӣ Марказ ба зиммаи 
котиби он гузошта мешавад. Раиси Шурои методии Марказ номзадии 

котиби илмии шӯрои методиро аз ҷумлаи аъзои шӯрои олимон барои 

интихоб шудан ба вазифа пешниҳод менамояд. 

Фаъолияти Шурои методӣ Марказ мутобиқи нақшаи корӣ сурат 

мегирад, ки он бо пешниҳоди директори Марказ дар ҷаласаи Шурои 

методӣ баррасӣ ва тасдиқ карда мешавад. 

Шакли асосии фаъолияти Шурои методӣ ҷаласаи он дониста 

мешавад. Ҷаласаҳои Шурои методӣ ҳамон вақт баргузор мегардад, ки 

агар аз се ду ҳиссаи аъзои он дар ҷаласа ҳузур дошта бошанд.  

Ҷаласаҳои Шурои методӣ ҳамчун мақоми олӣ ҳар моҳ як маротиба ва 

дар ҳолатҳои зарурӣ ба таври ғайринавбатӣ гузаронида шуда, қарорҳои 

он дар сурати гирифтани тарафдории овози аз се ду ҳиссаи аъзои Шуро 

қонунӣ ҳисобида мешаванд. Ҳангоми баробарии овозҳо, овози директори 

Марказ ҳалкунанда мебошад. Қарори Шурои методӣ Марказ ҳамон вақт 

эътибори ҳуқуқӣ пайдо мекунад, ки агар аз нисф зиёди аъзои Шурои 

методӣ дар ҷаласа ҳузурдошта (аз 50% зиёд) оид ба қабули он овоз диҳанд. 



Қарори Шурои методӣ бо овоздиҳии кушода қабул шуда, хусусияти 

тавсиявӣ дорад ва бо фармоиши директори Марказ амалӣ гардида, дар 

давоми ду ҳафта (15 рӯз) ба роҳбарони муассисаҳои таълимию тарбиявӣ, 

методӣ, муассисони онҳо ва дигар ташкилоти идоракунии дахлдори соҳаи 
маориф расонида мешавад.  

Ҷаласаи Шурои методӣ бо протоколҳо ба расмият дароварда 

мешаванд, ки ба онҳо раиси Шурои методӣ ва котиби он имзо мегузоранд. 

Ба мақоми иҷроияи Марказ директор роҳбарӣ мекунад. Директори 

Марказ аз ҷониби вазири маориф ва илми Ҷумҳурии Тоҷикистон ба 
мансаб таъйин ва аз мансаб озод карда мешавад. 
 


